
Тарау: Орталық Азия өркениеттері: саналуандылығы және мәдени ортақтығы

	§5-6
	Пәннің атауы:
ҚАЗАҚСТАН ТАРИХЫ
	10 сынып
 жаратылыстану-математикалық бағыт
қоғамдық-гуманитарлық бағыт


	Сабақтың тақырыбы:
	Орталық Азия өркениеттерінің ежелгі ошақтарының ерекшеліктері

	Сабақтың мақсаты: 
	Сабақ барысында, сендер, Орталық Азия өркениеттерінің ежелгі ошақтарының ерекшеліктерін сипаттау арқылы талдап, салыстырып, қорытынды жасай аласыңдар.
Сонымен бірге, әлемдік өркениеттегі Орталық Азияның рөлі туралы ғалымдардың пікірін зерттей аласыңдар.

	Сабақтың зерттеу сұрақтары:
	Орталық Азия өркениет ошақтарының қалыптасуына және дамуына қандай факторлар ықпал етті? 
Орталық Азия өркениетінің  ерекшеліктері қандай? 

	Сабақтың барысы: 
Қысқаша конспект.
	        Балалар! Бұл тақырыпты екі сабаққа бөліп оқисыңдар. 
1-сабақ. Ең алдымен, өркениет дегеніміз не? Өркениет түсінігін қандай ұғымдармен байланыстыра аламыз? Сұрақтарға жауап берейік.
Өркениет түсінігі, оның теориясы туралы  қысқаша түсініп оқыңдар. Өркениет түсінігі туралы негізгі екі көзқарасқа тоқталыңдар. Өркениетке тән негізгі белгілерді болжаңдар.   Өркениетке тән белгілер: 
1. Өндіргіш шаруашылықтың пайда болуы; 
2. Жеке меншік институтттардың қалыптасуы; 
3. Мемлекет пен құқық институттарының құрылуы; 
4. Қалалардың шаруашылық, әкімшілік, әскери және мәдени орталық ретінде қалыптасуы; 5. Монументалды құрылыстың дамуы (пирамида, патша сарайлары, т.б.); 
6. Жазудың пайда болуы. 
Балалар! «Өркениет» ұғымына қатысты бірнеше пікірлер бар. Осы пікірлердің ішінен өркениеттің адамзат қоғамының даму сатысы ретінде және жергілікті аймақтық өркениет ретінде қарастырған көзқарастарға тоқталған жөн. 
1. Адамзат қоғамының даму сатысы ретінде өркениетке тән белгілер. 
2. Жергілікті/ аймақтық өркениетке тән белгілер.
Балалар, сендер ғылыми бағытта оқитын болғандықтан, тақырыпқа қатысты ғылыми мәліметтерді білгендерің жөн. 
Өркениеттің қалыптасуына және дамуына әсер еткен факторларды анықтау қосымша ресурстар ұсынамын: Провиденциалисттік детерминизм тұрғысынан қоғамның, өркениеттің дамуының басты факторы – Жаратушы болып табылады. Осы көзқарас өкілі – Августин Аврелий. Кейбір ғалымдардың пікірінше, өркениеттің дамуына басты әсер ететін фактор - географиялық орта болып табылады. Географиялық детерминизм жақтастары – Аристотель, Ф.Бэкон, Ш.Монтескье. Осы көзқарасқа сәйкес әрбір аймақтың географиялық табиғи ерекшелігі өркениеттің, қоғамның дамуын айқындайды. Мысалы, Ежелгі Шығыс өркениеттерінің туындауы мен дамуының басты факторы – оның ұлы өзендердің алқабында орналасуы еді.
Экономикалық детерминизм жақтастарының  (К. Маркс, Дж. Миллар, У.Ростоу) пікірінше, өркениеттің, қоғамның дамуының басты факторы – шаруашылық болып табылады. Қоғамның бүкіл болмысын, өмірін, рухани дамуын жетелеуші әрі айқындаушы көрсеткішке - экономиканың даму деңгейі жатады.
Демографиялық детерминизм өкілдерінің көзқарасына сәйкес халық санының өсуі қоғамның дамуына алып келеді. Халық санының өсуі қоғамның аумақтық, шаруашылық ресурстарының тарлығын тудырып, жаңа даму жолдарын іздеуге итермелейді. Мысалы, герман тайпаларының халық санының өсуі олардың оңтүстікке жылжып, жаңа мемлекеттерді қалауына жағдай жасаса, Рим империясының аумағына XІ-ХІІ ғасырлардағы Еуропа елдеріндегі халық санының өсуі крест жорықтарына алып келді.  
Волюнтаристтік детерминизм тұрғысынан қоғамның дамуын айқындаушы күш – жеке тұлғалар. Олардың көшбасшылық қасиеті қоғамға әсер етіп, қоғамды жетелеуге мүмкіндік береді. Бұл көзқарас өкілдерінің пікірінше (X. Ортега-иГассет, К. Поппер), жеке тұлғаның тарихтағы рөлі жоғары.  
Әлеуметтік-рухани детерминизм тұрғысынан  (П. Сорокин, К. Ясперс, М. Хайдеггер,  Ф. Фукуяма, «Анналдар» мектебі) да қоғамды жетелеуші, дамытушы фактор тұрғысынан да қоғамды, өркениетті жетелеуші фактор – көшбасшылық қасиеттері бар тұлғалар. Алайда олардың қалыптасуына қоғамның, ортасының әсері есепке алынады. Тұлғаның қоғамға әсерінен гөрі, қоғамның тұлғаға әсері мықты деген пікір үстем.
Технологиялық детерминизм (Л.Уайт, Г.Ленски) тұрғысынан қоғамның қозғаушы күші, дамуының негізгі факторы – технологиялардың дамуы болып табылады.
2-сабақ. Орталық Азияның ірі өркениет ошақтарына тоқталасыңдар: 
- Бактрия (Ауғанстанның солтүстігі, Өзбекстан мен Тәжікстанның оңтүстігі)
 - Соғды (Өзбекстанның Кашкадария, Самарқан және Бұқар облыстары);
 - Ферғана (Өзбекстанның Ферғана облысы);
 - Маргиана (Түркіменстанның Мургаб өзенінің төменгі ағысы); 
- Парфия (Копетдаг таулары мен Түркіменстанның оңтүстігі); 
- Сыр аймағы (Шаш пен ежелгі Сыр қалалары);
-Ұлы Дала (Қазақстанның далалық аймақтары).
Орталық Азияның ең ірі өркениет ошақтары: Бактрия (еж. грек – Бактриана, еж. парсы - Бактриш) – Гиндикуштан (Ауғанстан) бастап Гиссар жотасына (Өзбекстан, Тәжікстан) дейінгі Амударияның екі жағалауындағы мәдени аймақ. Ерекшелігі – өркениет ошағы ерте заманда қалыптасты. Бактрияда б.з.д. ІІ мыңжылдықтың екінші жартысынан қалыптасып, Қосөзендегі Вавилон мен Инд өркениеттері заманында жоғары өркениет ошағы болды. Алтын-Депе ескерткішінде табылған мыс, қола құралдары, дамыған керамика мен зергерлік өнер бұйымдары жоғары мәдениеттің деңгейін көрсетеді. Аймақтың тағы бір ерекшелігі – жергілікті және грек өркениеттерінің үйлесімдігі. Бұл аймаққа Селевкілер көптеген гректерді жер аударған, сөйтіп эллинизмның әсері жоғары болған. Грек жазуының әсерімен қалыптасқан бактриялық жазу VIII-IX ғасырларға дейін қолданылған. Б.з.д. ІІ ғасырда Бактрияға сақтар мен тоқарлар көшіп келеді, осы кезден аймақ деректерде Тоқарстан деп аталады. Бактрияның иеленген тоқарлар Кушан империясының негізін салады. Кейін осы аймақ Иран, Эфталит мемлекеті, Түрік қағанатының құрамдарында болады. VIII ғасырда арабтар жаулап, ислам мәдениеті таралады 
Ферғана (еж. қытай - Давань) – Тянь-Шань тауларының арасында орналасқан алқапты аймақ. Бұл жерлер туралы алғашқы деректер қытай елшісі Чан Цзяньның жазбаларында (б.з.д. 128 ж.) кездеседі. Астанасы – Гүйшуан (қазіргі Қоқан қаласы деген болжам бар). Өркениет ошағының ерекшеліктері –отырықшы мәдениеттің жоғары дамуы. Қытай деректерінде Ферғана аймағында 70 қала болып, қолөнер мен ауыл шаруашылығы жоғары деңгейде дамыды. Металл өңдеу, зергерлік өнер, сынап секілді қазба байлықтарын өндіру ісі алға жылжыды. Ауыл шаруашылығында жүзім, жоңышқа өсіру мен шарап жасау салалары үстем болды. Күріш пен бидай да өсірді. Қытай деректері атақты «Давань жылқысы» туралы тамсана айтқан. Хань империясымен тығыз дипломатиялық қатынаста болған. Ферғана Кушан және Эфталиттер мемлекеттерінің құрамында болады. VI ғасырда Түрік қағандарына қарайды. VIII ғасырда Араб халифатының құрамына кіреді.
 Маргиана (еж. парсы - Маргуш) – Мургаб өзенінің орта ағысы мен Мерв оазисінде орналасқан тарихи-мәдени аймақ. Орталығы – Мерв қаласы болған. Шөл далалармен қоршалып жатқан осы аймақта суармалы егіншілік ежелден бері жақсы дамыған. Кезінде Парсы империясының құрамында болып, Александр жаулаған кезде осы жерде Александрия Маргиананың негізін қалайды (Гяур қала – Кәпір қала). Селевк, Грек-Бактрия, Парфян, Иран мемлекеттерінің құрамында болады. 651 жылы арабтар жаулап алып, аймақ мұсылман әлемінің аясында дамиды. 
Соғды – ежелгі тарихи-мәдени аймақ. Бастапқыда Зарафшан алқабын, кейін қазіргі Өзбекстанның Қашқадария және Бұқар облыстарының аумағын да қамтыған. Орталығы – Мараканда (Самарқан).  Соғдылар Селевк және Грек-Бактрия мемлекеттерінің құрамында болады. Б.з.д. II-I ғасырларда сақ-тоқар тайпалары жаулап, кейін Қаңлы, Түрік мемлекетінің құрамында болады. Осы дәуірде соғдылықтар шығысқа: Жетісу, Шығыс Түркістан, Қытайдың батыс аудандарын қоныстады. Осы дәуірде соғдылық мекендер Ұлы жібек жолының алқаптарында пайда болады, соғды жазуы кең тарайды. Соғды көпестері түріктерге саудагерлер, елшілер ретінде қызмет етеді. Ұзақ уақыт арабтарға қарсылықтан соң Соғды елі Араб халифатының құрамына кіріп, ислам мәдениеті аясында да гүлденеді. Соғды елінде материалдық және рухани мәдениеттің атақты ескерткіштері табылған (Афрасиаб, Варахша, Пенджикент). 
Хорезм (еж. парсы - Uvarazmas, еж. грек – Хорасмия, арабша - Хваризм) – Амударияның төменгі ағысы тарихи-мәдени облысы. Б.з.д. II ғасырда Хорезм Каңлы мемлекетінің құрамында болады. Б.з. І ғасырынан бастап Хорезм билеушілері грек-бактриялықтарға еліктеп, салт атты жауынгер мен тамғалар бейнеленген өз теңгелерін соғады.  800 жыл бойы Хорезм билеушілерінің теңгелерінде осы бейнелер дәстүрі жалғасқан. Хорезм мықты тәуелсіз мемлекет болады. VIII ғасырда Хорезм Араб халифатының құрамына кіреді. Ежелгі Хорезм өркениеті – Орталық Азияның ең ерекше әрі жарқын өркениет ошағы (Топырақ қала, Қойқырылған қала, Аяз қала).  
Парфия – солтүстік-шығыс Иран мен оңтүстік Түрікменстанның территориясында орналасқан, Копетдаг таулары мен Дешті-Кевир шөлін қамтып жатыр, солтүстікте Қарақұммен шектесіп жатыр. Бұл аймақтың гүлденуі мен саяси үстемдікке жетуі солтүстіктен дах тайпаларының басып кіріп, Парфия патшалығын құрумен байланысты еді. Бұл мемлекет Алдыңғы Азияның алпауыт әрі ұзақ ғұмыр кешкен мемлекеттерінің бірі еді. Ұзақ уақыт бойы Парфия патшалығы Рим империясына қарсы тұрып, Сирия, Армения мен Кіші Азия үшін таласады. Парфия - Қытаймен байланыс орнатып, сауданы дамытқан ел. Қытай елшісі Чжан Цянның мәліметтері бойынша Парфия елінің халқы бидай мен күріш өсіріп, жүзімнен шарап жасаған. Алыс-жақын елдермен сауда қатынастары да жақсы дамыған. Парфия өркениет ошағы – өзіндік тарихи-мәдени ерекшелігі бар аймақтардың бірі. Сыр аймағы (Шаш пен ежелгі Сыр қалалары). 
Сыр алқабының қалалары - ежелден бері ерекше тарихи аймақты құрайды. Бұл аймақ б.з.д. ІІІ ғасырында Қаңлы мемлекетінің құрамында болған. Шаш аймағы б.з. ІІІ ғасырынан бастап Қаңлы мемлекеті ыдыраған кезеңде Шаш аймағы дербес иелікке айналған. Осы кезде Шаш аймағының халқы мәдениеті мен тұрмысы, тілі мен жазуы жағынан соғдылықтарға жақын еді. Кейін VI ғасырдан бастап Сыр аймағы түркі қағанаттарының құрамында болды. Араб халифаты дәуірінде Шаш аймағы гүлденіп, маңызды сауда орталықтарының біріне айналады. Сыр бойындағы қалалар Ұлы жібек сауда жолдары  арқылы шығыс пен батысты жалғап тұрған аймақ болды. Бұл аймақтың басты ерекшелігі – көшпелі далалармен шектесіп жатқандығы, Ұлы дала өркениетімен сабақтастығы болып табылады. Ежелден бері көшпелі тайпалар Сыр бойындағы қалалармен тығыз сауда-шаруашылық байланыста болған. Сыр бойында көшпелілердің қыстаулары орналасқан. Көшпелілер мен Сыр қалаларының арасында тығыз тарихи тұрақты байланыс орнаған.
  

	Сабақ барысында орындалатын тапсырмалар:

Кестені мәтін бойынша толтыру.












Белгілерді жазу.












Қысқаша сипаттама беру.
























Айырмашылығы мен ұқсастығын табу.




Интерпретация жасау.






	Балалар! 1-сабақ. 
Төменде берілген тапсырмалардың 2-3-уін өз таңдауларың бойынша орындаңдар.
1-тапсырма. Өркениетке тән белгілерді еске түсіре отырып, өркениеттің қалыптасуына және дамуына әсер еткен факторларды анықтаңдар. Берілген мәтін бойынша факторларды түсіндіріп, мысалдар келтірулерің керек 
	Факторлары
	Анықтамасы
	Мысалы

	проведенциалисттік
	
	

	       географиялық   
	
	

	экономикалық
	
	

	демографиялық
	
	

	волюнтаристтік
	
	

	      әлеуметтік-рухани   
	
	

	технологиялық
	
	



   
2-тапсырма. Өркениет белгілерін  көрсетіңдер.
	Адамзат қоғамының даму сатысы ретінде өркениетке тән белгілер.
	Жергілікті/ аймақтық өркениетке тән белгілер.


	







	

	2-сабақ. 
1-тапсырма. Өркениеттің тоғыз ошағын қарастырыңдар.
	Маргуш/ Маргиан



	Хорезм 

	Бактрия 




	Соғды 



	Ферғана 

	Шаш



	Сырдария аймағы 

	Жетісу 




	Шығыс Түркістан 




2-тапсырма.
Орталық Азия өркениеттерінің ежелгі ошақтарының арасындағы ұқсастықтары мен айырмашылықтарын концепт негізінде кестені  толтырыңдар.
	Айырмашылықтары 
	Ұқсастықтары 

	
	



3-тапсырма. Интерпретация жасау.
Оқыған мәліметтер негізінде «Орталық Азияның ең үздік  өркениет ошағы» тақырыбында қорытынды ой-түйін жазыңдар. Жауапта   неліктен осы өркениет ошағын таңдағаныңды, нақты мысалдармен түсіндіре отырып, баға беріңдер. 



Өз қорытындың....

 

	Сабақты қорытындылау:
	1. Орталық Азияның отырықшы-егіншілік өркениетіндегі  негізгі екі ерекшелік қандай?
1. Б.д. І мыңжылдығындағы Соғды мен Жетісу арасындағы байланысты неден байқауға болады?
1. Хорезмдік өркениеттің ошағы неге негізделген?
1. Кіші Жүз қазақтарының тарихы Хорезмнің қай мемлекетімен  тығыз байланыста болды?
1. Ұлы Жүз қазақтарының тарихы Ферғана орталығындағы қай мемлекетпен тығыз байланыста болды?

	Үйге тапсырма:
	GREAT формуласы арқылы Орталық Азия аймағындағы өркениеттің тоғыз ошағының әлемдік өркениеттегі рөлін (маңызын)  талдау:  
G (Groundbreaking) пайдалануға болады – елеулі/бетбұрыс;  
R (Remembered) – барлығының есінде сақталған; 
E (Events) – кең таралуға ие оқиға; 
A (Affected) – болашаққа әсер еткен; 
T (Terrifying) – қауіп. 
§5-6 оқу.  Берілген тапсырмалардың бірнешеуін  дәптерге орындау. 





